
Ад аўтараў
Дарагі другакласнік!
Заданні ў гэтым сшытку дапамогуць табе павысіць 

пісьменнасць і праверыць свае веды па кожнай 
тэме. Перш чым прыступіць да выканання, табе трэ-
ба паўтарыць асноўныя правілы беларускай мовы, 
выкарыстоўваючы дадатак «Правер сябе». Для гэтага:

♦♦ закрый адказы аркушам паперы;
♦♦ адкажы на пытанні, у слоўнікавыя словы вус-

на ўстаў прапушчаныя літары;
♦♦ адкрый адказы і правер.

Жадаем поспехаў!
Паважаныя настаўнікі!
Перад вамі дапаможнік, які з’яўляецца 

дапаўненнем да рабочага сшытка «Ключык да 
ведаў» для 2-га класа. Гэты дапаможнік складаец-
ца з асноўнай часткі і дадатку «Правер сябе», які 
размешчаны ў цэнтры выдання. Дадатак трэба аку-
ратна дастаць. З ім вучні змогуць працаваць на лю-
бых этапах урока, самастойна паўтараць правілы 
беларускай мовы.

Як працаваць з дадаткам «Правер сябе»:
♦♦ закрыць адказы аркушам паперы;
♦♦ адказаць на пытанні, у слоўнікавыя словы 

вусна ўставіць прапушчаныя літары;

♦♦ адкрыць адказы і праверыць.
Слоўнікавыя словы даюцца ў парадку вывучэн-

ня па чвэрцях. У асноўнай частцы дапаможніка 
прадстаўлены па тэмах самастойныя і камбінаваныя 
кантрольныя работы, прызначаныя для арганізацыі 
кантрольна-ацэначнай дзейнасці ў 2-м класе, якія 
адпавядаюць нарматыўным прававым дакументам. 
Самастойныя і камбінаваныя кантрольныя работы 
дадзены ў двух раўназначных па складанасці вары-
янтах і змяшчаюць па пяць заданняў. Самастойныя 
работы адпавядаюць пяці ўзроўням складанасці, 
камбінаваныя кантрольныя – тром: трэцяму (1, 2, 
3-е заданні), чацвёртаму і пятаму ўзроўням. Ацэнь-
ванне ажыццяўляецца ў адпаведнасці з правіламі 
атэстацыі і метадычнымі ўказаннямі.

Шкала, якая вызначае максiмальную коль-
касць балаў за выкананне заданняў тэставай  

кантрольнай работы

Заданні Максiмальная колькасць балаў 
за выкананне задання

1 2

2 4

3 6

4 8

5 10

Сумарны максiмальны бал за выкананне ўсiх 
заданняў – 30.

Шкала, якая вызначае максiмальную коль-
касць балаў за выкананне заданняў камбiнаванай  

кантрольнай работы

Заданні Максiмальная колькасць балаў 
за выкананне задання

Трэці ўзровень 4

Трэці ўзровень 4

Трэці ўзровень 4

Чацвёрты ўзровень 8

Пяты ўзровень 10

Сумарны максiмальны бал за выкананне ўсiх 
заданняў – 30.

Заданні распрацаваны па кожнай тэме ў 
адпаведнасці з праграмай па беларускай мове для 
ўстаноў адукацыі, якія рэалізуюць адукацыйныя 
праграмы агульнай сярэдняй адукацыі.

Жадаем поспехаў!

САМАСТОЙНЫЯ РАБОТЫ

УСТУПНЫ КУРС

Варыянт 1

1.	 Адзнач знакам  гукі, якія ёсць толькі ў беларускай 
мове. 

 [дз’] 	  [ч]	  [р’]	  [щ’]

2.	 Выпішы словы, якія запісаны па-беларуску.
Джэм, роща, циркуль, дзяўчынка.

3.	 Спішы. Устаў ч або шч.
Во..кі, ..упак, рэ..ка, ле..ык.

 

4.	 Дапоўні сказы словамі для даведкі. Запішы іх. 
На галінцы дрэўца радасна чырыкаюць  

.

На вакзале мы чакаем .
Словы для даведкі: аўтобус, вераб’і.

5.	 Складзі і запішы сказ. Устаў І або і.
(І, і)гнат, назіралі, (І, і), (І, і)ра, птушкамі, 

за. 

Варыянт 2

1.	 Адзнач знакам  гукі, якія ёсць толькі ў беларускай 
мове. 

 [дж] 	  [ч’]	  [т’]	  [ў]

2.	 Выпішы словы, якія запісаны па-беларуску.
Джала, чаща, циркач, дзядуля.

3.	 Спішы. Устаў ч або шч.
Ру..кі, ..очкі, ка..ка, бор..ык.

 

4.	 Дапоўні сказы словамі для даведкі. Запішы іх. 

У нас вельмі дружная .

Новы  правёў свой пер-
шы ўрок.

Словы для даведкі: настаўнік, сям’я.

5.	 Складзі і запішы сказ. Устаў І або і.
(І, і)ван, жывуць, (І, і), (І, і)ра, горадам, за. 

ГУКІ І ЛІТАРЫ

Беларускі алфавіт. Напісанне вялікай 
літары ў словах. Галосныя і зычныя гукі

Варыянт 1

1.	 Дапішы прапушчаныя літары алфавіта.

д     е     ё         з     і         к

2.	 Змяні выдзеленыя літары, якія абазначаюць галосныя 
гукі, каб атрымаліся новыя словы. Запішы.

рука –  

кот –  

3.	 Запішы назвы рэк у алфавітным парадку.
Мухавец, Беразіна, Піна, Морач.

